
39 1949, til að öðlast gildi nú þegar, og birtist til eftirbreytni öllum þeim, sem hlut 
25. febr. eiga að máli. Jafnframt fellur niður hafnarreglugerð fyrir Ólafsvíkurkauptún, nr. 

157 20. september 1941. 

Samgöngumálaráðuneytið, 25. febrúar 1952. 

Ólafur Thors. 
  

Brynjólfur Ingólfsson. 

40 REGLUGERÐ 
11. febr. 

i um breyting å hafnarreglugerd fyrir Seydisfjardarkaupstad, 

nr. 18 30. januar 1948. 

1. gr. 
20. gr. hafnarreglugerdarinnar orðist þannig: 

Öll skip, seglskip, gufuskip og vélskip, stærri en 12 smálestir brútto, hvort sem 
þau eru tóm eða hlaðin vörum eða seglfestu, skulu greiða lestagjald. Undanþegin 
eru þó herskip, skip sem hafa skírteini sem skemmtiferðaskip, björgunarskip, skip 
sem leita hafnar vegna sjóskaða, varðskip, vitaskip ríkissjóðs og skip, sem gerð eru 
út til vísindalegra rannsókna. 

a. Skip, sem eru eign búsettra manna á Seyðisfirði og skrásett þar og ekki eru í 
millilandssiglingum, skulu greiða lestagjald einu sinni á ári, 5 krónur af hverri 
brúttó smálest. 

b. Skip, sem sigla eftir fyrirfram auglýstri áætlun og eingöngu sigla með strönd- 
um landsins, skulu greiða 40 aura af hverri nettosmálest í hvert sinn, sem þau 
leggjast á höfnina, þó ekki oftar en tvisvar í mánuði. 

c. Öll önnur skip, sem til hafnar koma, greiði 1 krónu af hverri nettósmálest í 
hvert sinn, sem þau leggjast á höfnina. 
Ef skip liggur á höfninni lengur en 14 daga, skal það greiða hálft lestagjald 

að nýju fyrir hverja 14 daga eða brot úr þeim. Hafi skip verið tekið á land til við- 
gerðar, telst sá tími ekki með, sem það stóð uppi, né heldur þegar skip liggja á höfn, 
vegna þess að hafís lokar henni. 

< 
A. 3r. g: 21. gr. orðist svo: 

Hver skip, sem leggst við bólvirki eða bryggju eða við hlið annars skips, sem 
liggur við bryggju á höfninni, skal greiða bryggjugjald af nettóstærð skipsins, tal- 
inni í heilum smálestum, en brotum skal sleppa. Gjaldið skal greiða fyrir hvern 
sólarhring eða hluta af sólarhring, 20 aura af hverri smálest, þó ekki minna í hvert 
skipti en 20 krónur fyrir skip minni en 70 smálesta, og 40 krónur fyrir stærri skip. 

Herskip og skip, sem hafa skírteini sem skemmtiferðaskip, má undanþiggja 
bryggjugjaldi. 

Heimilt er hafnarnefnd og bæjarstjórn að ákveða, að gjöld af bryggjum í eign 
annarra en hafnarsjóðs skuli renna til bryggjueigenda, sem þá annist innheimtu 
gjaldanna. 

3. gr. 
Inn í reglugerðina bætist ny grein, er verði 22. gr. svo hljóðandi, og breytist 

greinatala til samræmis við það: 
Öll skip, sem koma til hafnar á tímabilinu frá 1. ágúst til 15. maí og lestagjald 

greiða, skulu greiða ljósagjald þannig:

81 

Skip, sem um getur í 20. gr. a., greiði 30 krónur á ári. 
Önnur skip greiða 10 krónur í hvert skipti, sem þau koma til hafnar. 

4. gr. 
25. gr., vörugjaldskrá, sem verður 26. gr., orðist þannig: 

Vörugjaldskrá. 

A. Aðfluttar vörur: 
flokkur. Gjald 50 aurar af hverjum 100 kg: 

Kol, salt, sement. 
flokkur. Gjald 75 aurar af hverjum 100: 

Alls konar óunnið járn, bárujárn, eldavélar, saumur, timbur, sem reiknað 

er eftir þyngd, legsteinar, eldfastur leir, gólf- og veggflísar, eldfastir steinar, 

garðávextir. 
flokkur. Gjald 100 aurar af hverjum 100 kg: 

Korn- og mjölvörur, kjöt, gufuvélar, benzinvélar, varahlutir til véla, tjara, 
bik, asfalt, asbest, kaðlar, pappi til húsagerðar, vantsleiðslu- og miðstöðvar- 
vörur, heyvinnuvélar, plógar, herfi, sykur, fóðurbætir, kalk, fræ, tilbúinn áburð- 

ur, olíur og benzin til eldsneytis, til ljósa eða á mótora. 
- flokkur. Gjald 150 aurar af hverjum 100 kg: 

Bifreiðar og varahlutir til þeirra, feiti og olíur til smjörlíkisgerðar og sápu- 
gerðar, strigi, tvistur, hessian, bindigarn. 
flokkur. Gjald 50 aurar af hverjum 10 kg: 

Málningarvörur og efni til málningar, lakk, kítti, lím, gips, veggfóður, hrá- 
efni til iðnaðar, svo sem sýrur, essensar, brennisteinn o. þ. h., hráefni til kaffi- 
bætisgerðar, korkvörur og óunnið kork, brauðvörur, kex, linoleum, gúmmí og 
gúmmívörur, pappír og pappirsvörur, blek, baðlyf, ljósaefni, svo sem vax, carbid, 
slykosa o. þ. h., olíufatnaður, maccaroni, útgerðarvörur, svo sem línur, önglar, 

net, nætur, lengdar- og hraðamælar til skipa. 
flokkur. Gjald 45 aurar af hverjum 10 kg: 

Niðursuðuvörur, blikkvörur, tin, zink, hjólhestar og varahlutir til þeirra, 

seglgarn, umbúðagarn, ger og efni í það, olíuofnar, verkfæri, svo sem smíðatól, 
rekur, skóflur o. þ. h., vörur úr eir, messing, bronce o. þ. h., emalleraðar vörur, 

leirvörur, smávélar, svo sem prjónavélar, saumavélar, skilvindur, smáiðnaðar- 

vélar o. þ. h., hreinlætisvörur, svo sem þvottaefni, skó-, gólf- og húsgagna- 
áburður, gólfklútar, glervörur, ölgerðarvörur og hráefni til ölgerðar, bursta- 
vörur og efni til burstagerðar, smá járnvara (isenkram), svo sem skrár og lamir, 

eldhúsáhöld, barnavagnar, dívanar og efni í þá, skóáburður, leður og leðurvörur, 
bökunarvörur, lyfjavörur, ávextir. 
flokkur. Gjald 75 aurar af hverjum 10 kg: 

Rafmagnsvörur, kryddvörur, ljósmyndavörur, viðtæki, eldspýtur, smá hljóð- 
færi og tónvélaplötur, skrifstofuáhöld, vefnaðarvörur, klukkur, mælar og símar, 

áttvitar, sportvörur, skot, skotfæri, sprengiefni, sælgæti, súkkulaði, kakaódutt, 

te, kaffi, kaffibætir, húsgögn, peningaskápar, jólatré, leikföng, sýnishorn o. þ. h. 
flokkur. Gjald 100 aurar af hverju kg: 

Tóbaksvörur, tóbak, vín og spiritus. 
flokkur. Gjald 12 aurar af hverju teningsfeti: 

Trjáviður, sem reiknast í teningsfetum. 

flokkur. Gjald 30 aurar af hverju teningsfeti: 
Allar aðrar vörur, sem reiknast eftir rúmmáli. 

flokkur. Gjald 15 aurar af hverju stykki: 
Tómar tunnur og föt. 

B. Útfluttar vörur: 
1. flokkur. Gjald 60 aurar af hverjum 100 kg: 

UM, ullarvörur, hert skinn, sundmagi. 

2. flokkur. Gjald 60 aurar af hverjum 100 kg: 
Sildarmjöl, fiskmjöl, lýsi. 

3. flokkur. Gjald 30 aurar af hverjum 100 kg: 
Aðrar vörur, sem reiknast eftir þyngd. 

4. flokkur. Gjald 75 aurar af hverri tunnu: 
Krydduð, sykursöltuð eða flött sild. 

5. flokkur. Gjald 46 aurar af hverri tunnu: 
Kjöt. 

6. flokkur. Gjald 30 aurar af hverri tunnu: 
Saltsild. 

7. flokkur. Gjald 6 aurar af hverju teningsfeti: 
Rjúpur og aðrar vörur, sem reiknast eftir rúmmáli. 

8. flokkur. Gjald 150 aurar af hverjum grip: 
Hestar, nautgripir. 

9. flokkur. Gjald 30 aurar af hverri kind: 
Sauðfé. 

Lægsta gjald í öllum flokkum aðfluttra og útfluttra vara skal þó aldrei vera 
lægra en 2 kr. Aldrei skal tekið tvisvar gjald af sömu vöru. Hafnarnefnd er heimilt 
að undanþiggja vörugjaldi innlendar afurðir, sem fluttar eru að eða frá bænum í 
smærri stíl. 

Reglugerð þessi staðfestist hér með samkvæmt lögum nr. 29 23. apríl 1946, um 
hafnargerðir og lendingarbætur til að öðlast þegar gildi og birtist til eftirbreytni 
öllum þeim, sem hlut eiga að máli. 

Samgöngumálaráðuneytið, 11. febrúar 1952. 

Ólafur Thors. 
  

Brynjólfur Ingólfsson. 

Staðfesting handhafa forsetavaldsins á skipulagsskrá fyrir „Minningargjafasjóð 
Óháða-Fríkirkjusafnaðarins í Reykjavík“, útgefin á venjulegan hátt ad mandatum 
af dómsmálaráðherra 13. febrúar 1952. 

Skipulagsskráin er þannig: 

SKIPULAGSSKRÁ 

fyrir Minningargjafasjóð Óháða-Fríkirkjusafnaðarins í Reykjavík. 

1. gr. 
Sjóðurinn heitir Minningargjafasjóður Óháða-Fríkirkjusafnaðarins. Hann er 

stofnaður með 1000 krónum af Baldvin Einarssyni aktygjasmið, til minningar um 
konu hans, Kristine Karoline Einarsson, sem var fædd Heggem í Molde í Noregi 
21. nóvember 1883, dáin 15. apríl 1947 í Reykjavík. 

2. gr. 
Sjóðurinn er eign Óháða-Fríkirkjusafnaðarins í Reykjavík og er styrktarsjóður 

væntanlegrar safnaðarkirkju.


